
   

Fundargerð 96. fundar stjórnar Reykjanes jarðvangs ses.
Haldinn þriðjudaginn 26. maí 2026, kl. 08:30 í fundarsal SSS og á TEAMS.

Mætt eru: Kjartan Már Kjartansson, Fannar Jónasson, Guðrún P. Ólafsdóttir, Magnús Stefánsson, 
Árni Sigfússon

Starfsmenn: Daníel Einarsson (sem ritaði fundargerð), Þuríður H. Aradóttir Braun og Sigrún Svafa 
Ólafsdóttir, Helena Hauksdóttir Jacobsen

Gestir: Kristján Þór Ragnarsson, Deloitte, og Matthías Þorvaldsson, Gallup.

Dagskrá fundarins:
1. Skýrsla verkefnastjóra 
Verkefnastjóri fór yfir helstu verkefni tímabilsins 20. apríl til 22. maí 2026. Rætt var um fræðslu- og 
samfélagsverkefni, fjölgun UNESCO skóla á svæðinu, fræðsluerindi um almyrkvann og dreifingu 
sólmyrkvagleraugna til grunnskóla. Einnig var fjallað um málþingið Hvers virði er náttúran?, fund 
UNESCO svæða á Íslandi, stöðu teljara og bifreiðatalninga, kynningarmál og uppbyggingu 
áfangastaða.

Í umræðum var sérstaklega rætt um niðurstöður Framkvæmdasjóðs ferðamannastaða, þar sem 
engin verkefni á Suðurnesjum hlutu styrk. Fundarmenn töldu ástæðu til að óska eftir rökstuðningi og 
gera athugasemdir við mat umsókna og úthlutunarreglur sjóðsins.

Niðurstaða / næstu skref:
Verkefnastjóri vinnur áfram með samráðshópi um uppbyggingu og þróun áfangastaða. Jafnframt 
verði skoðað að senda inn ályktun með Markaðsstofu Reykjaness vegna úthlutunar 
Framkvæmdasjóðs ferðamannastaða og óska eftir skýrari rökstuðningi.

2. Ársreikningur 2025 - Reykjanes jarðvangur ses. 
Kristján Þór Ragnarsson, endurskoðandi hjá Deloitte, kynnti ársreikning Reykjanes jarðvangs ses. fyrir 
árið 2025. Fram kom að um hefðbundna endurskoðunaráritun væri að ræða og að ársreikningurinn 
gæfi glögga mynd af rekstri og stöðu félagsins. Í umræðum var farið yfir rekstur, efnahag og 
sundurliðun kostnaðar. Bent var á að framsetning rekstraryfirlits til stjórnar þarf að vera skýrari, 
sérstaklega varðandi sundurliðun verkefna.

Niðurstaða / næstu skref:
Ársreikningur samþykktur og fer í rafræna undirritun. Nú þegar er unnið að skýrari framsetningu 
rekstraryfirlits og verkefnabókhalds fyrir næsta uppgjörsár.

3. Gallup könnun - vitund og viðhorf til Reykjanes Geopark – niðurstöður
Matthías Þorvaldsson frá Gallup kynnti niðurstöður könnunar um þekkingu og viðhorf til Reykjanes 
jarðvangs. Könnunin var framkvæmd meðal íbúa á Reykjanesi og á landsvísu utan Reykjaness. 
Niðurstöður sýna að þekking á jarðvanginum er meiri meðal íbúa á Reykjanesi en annars staðar á 
landinu. Viðhorf til jarðvangsins er almennt jákvætt, sérstaklega meðal íbúa á svæðinu.



   

Í umræðum kom fram að niðurstöðurnar undirstrika mikilvægi aukinnar sýnileika, fræðslu og 
markvissrar miðlunar. Sérstaklega var rætt um tækifæri tengd skólaverkefnum, almyrkvanum, 
samfélagsmiðlum og aukinni tengingu við íbúa og sveitarfélög.

Niðurstaða / næstu skref:
Niðurstöðurnar verða nýttar í áframhaldandi stefnumótun og kynningarstarfi. Skoða þarf með hvaða 
hætti könnunin verður endurtekin, en stjórn telur mikilvægt að endurtaka könnunina og líta á þessar 
niðurstöður sem upphafspunkt mælinga.

3. Önnur mál

Undir öðrum málum var stuttlega rætt um breytingar á vettvangi stjórnar. Fundarmenn þökkuðu 
fyrir gott og ánægjulegt samstarf á vettvangi stjórnar síðustu ára.

Ekki fleira rætt og fundi slitið kl. 09:54.


